
ShAntivilasah

ஶாந்திவிலாஸ:

॥ ஶ்ரீ: ॥
வம்ஶே கஸ்மிந்நஜநிஷி கயோ: புத்நதாமக்³ரஹீஷம்

கத்யௌஷம் தத³பி கதிதா⁴ தச்ச ஸத்³ப⁴ய: கதிப்⁴ய: ।
கிம் நாத்³ராக்ஷம் வ்யஸநமபி வா கிம் ஸுக²ம் நாந்வபூ⁴வம்

நோபாரம்ஸீத்தத³பி ஹ்ரு’த³யம் கீத்³ரு’ஶோ மே விபாக: ॥ 1॥
பாதௌ³ மே ஸ்த: பரமசதுரௌ கீகடாநேவ க³ந்தும்

வாக³ப்யாஸ்தே நிப்⁴ரு’தமந்ரு’தாந்யேவ வக்தும் வசாம்ஸி ।
மீமாம்ஸந்தே மம ச மதயோ தோ³ஷத்³ரு’ஷ்டௌ பரேஷாம்

பாங்கு³ர்மூக: பஶுரபி ப⁴வாம்யாத்மநீநே து க்ரு’த்யே ॥ 2॥
யாமாராத்³து⁴ம் ந க³ணிதமித³ம் ஜீவிதம் வா த⁴நம் வா

யஸ்யா: ப்ரீதிர்மநஸி கலிதா ஜ்யாயஸீ மோக்ஷதோऽபி ।
ஸைவேதா³நீம் வயஸி சலிதே ஸம்ப்ரஹீணே ச வித்தே

தூலாயாபி த்ரிபுரஹர மாம் மந்யதே நைவ பா⁴ர்யா ॥ 3॥
க்ரு’த்வா பாபாந்யபி க²லு மயா போஷிதா:ஶைஶவே யே

நித்³ராஹாராவபி விஜஹதா ஶிக்ஷிதா யே கலாஸு ।
ப்ராது³ர்பூ⁴தா:ஸ்வயமிவ ஹி தே ப்ராக்தநாத்³ரு’ஷ்டலப்³த⁴-
ப்ரஜ்ஞோந்மேஷா இவ ச தநயா ந ஸ்மரந்த்யாத்மநோऽபி ॥ 4॥

தா³ரா: புத்ரா: பரமஸுஹ்ரு’தோ³ பா³ந்த⁴வா: கிங்கரா வா
ஸ்வப்நாவஸ்தா²ஸ்வபி ச விரஹம் யே மயா நே க்ஷமந்தே ।

அத்யாஸந்நே தபநதநயஸ்யாஜ்ஞயா தூ³தவர்கே³
தேஷ்வேகோऽபி ஸ்மரஹர ந மே க³ந்துமந்வஸ்தி ஜந்து: ॥ 5॥

ராஜ்ஞோ ப்⁴ரு’த்யா யதி³ பரிசிதா தே³ஶிகஸ்யைஷ லாபோ⁴
ராஜத்³வாரே யதி³ க²லு க³தம் நைமிஶே தத்ப்ரவிஷ்டம் ।

ராஜா த்³ரு’ஷ்டோऽத² ச யதி³ பரம் ப்³ரஹ்ம ஸாக்ஷாத்க்ரு’தம் த-

ஶாந்திவிலாஸ:

த்யக்தோ தே³ஹோ யதி³ ந்ரு’பகுலே மாத்³ரு’ஶாம் ஸோऽபவர்க:³ ॥ 6॥
யத்தீர்தா²நாமடநமத² யத்பூஜநம் தே³வதாநா-
மிஷ்டாபூர்தவ்யஸநமபி யத்³யச்ச தா³க்ஷ்யம் கலாஸு ।

அர்த²ப்ராப்த்யௌபயிகமகி²லம் ஜாயதே மாத்³ரு’ஶாம் த-
த்தே சாப்யர்தா² த⁴ரணிஶரணா பூ⁴மிப்⁴ரு’த்ஸாத்க்ரு’தா வா ॥ 7॥

ஆ கௌமாராத்³கு³ருசரணஶுஶ்ரூஷயா ப்³ரஹ்மவித்³யா-
ஸ்வாஸ்தா²யாஸ்தா²மஹஹ மஹதீமர்ஜிதம் கௌஶலம் யத் ।

நித்³ராஹேதோநிஶி நிஶி கதா:² ஶ‍்ரு’ண்வதாம் பார்தி²வாநாம்
காலக்ஷேபௌபயிகமித³மப்யா: கத²ம் பர்யணம்ஸீத் ॥ 8॥

சா²யா தோயம் வஸநமஶநம் வாஹநம் தீ³பிகா வா
கேதும் யஸ்மிந்கில ந ஸுலப⁴ம் கிஞ்சித³ப்யேஷு மர்த்யை: ।

தஸ்மிந்தூ³ரே பதி² தநுப்⁴ரு’தாம் ஸர்வதை²வாபி⁴க³ம்யே
ப்ரஸ்தா²நார்ஹம் கமபி து விதி⁴ம் க⁴ஸ்மரா ந ஸ்மராம: ॥ 9॥

ஆகர்ண்யந்தே தபநதநயக்³ராமஸம்லாபகோ⁴ஷா
மந்த³ம் மந்த³ம் ஹஸதி நிஹித: காலபாஶோऽபி கண்டே² ।

ஆப்ரு’ச்ச்²யந்தே க்ரு’தஜிக³மிஷாஸம்ப்⁴ரமா: ப்ராணவாதா
நைவேதா³நீமபி விஷயவைமுக்²யமப்⁴யேதி சேத: ॥ 10॥

சக்ஷுஷ்யந்தே⁴ சலதி த³ஶநே ஶ்மஶ்ருணி ஶ்வேதமாநே
ஸீத³த்யங்கே³ மநஸி கலுஷே கம்பமாநே கராக்³ரே ।

தூ³தைரேதைர்தி³நகரபு⁴வ: ஶஶ்வது³த்³போ³த்⁴யமாநா-
ஸ்வாதும் தே³ஹம் தத³பி பி⁴ஷஜாமேவ ஸாந்த்வம் வதா³ம: ॥ 11॥

ஶாந்தோ வஹ்நிர்ஜட²ரபிட²ரே ஸம்ஸ்தி²தா காமவார்தா
தா⁴வம் தா⁴வம் தி³ஶி தி³ஶி ஶநைரிந்த்³ரியாஶ்வா நிபேது: ।

ஏவம் தை³வாது³பரமமகா³தே³ஷ மே வைரிவர்க³-
ஶ்சேதஸ்த்வேகம் ந வஶமயதே கிம் கரோமி க்வ யாமி ॥ 12॥

நாநோபாயைர்தி³ஶி தி³ஶி த⁴நாந்யர்ஜயித்வா வ்யயித்வா
ஸம்யக்ஸம்பாதி³தமித³மஹோ ஸ்தௌ²ல்யமேகம் ஶரீரே ।

ஶ்ருத்வா ஶ்ருத்வா ப³ஹுஜநமுகா²தா³யுஷைதாவதாபி
ப்ராப்தம் த³ர்ஶாவதி⁴திமிரவத்³கா³ட⁴மஜ்ஞாநமேகம் ॥ 13॥

ஶாந்திவிலாஸ:

கேக்ஷந்தே மாம் க்வசந ஶயிதம் கிங்கரா த³ண்ட³பாணே-

ரீக்ஷந்தாம் வா தத³பி மயி கிம் குர்யுருத்³தா³மவ்ரு’த்தே ।
குர்யு: கிஞ்சித்ப்ரஸப⁴மபி வா கா⁴தயிஷ்யாமி ராஜ்ஞே-

ऽத்யந்தர்தை⁴ர்யம் பரமிஹ வஹந்நந்தகம் ந ஸ்மராமி ॥ 14॥
வேதா³ வா ஸ்யுர்விதத²வசநா விஸ்மரேதீ³ஶ்வரோ வா

த⁴ர்மாத⁴ர்மஸ்தி²திவிரசநாமந்தகோ வா ம்ரு’ஷா ஸ்யாத் ।
நித்யோ வா ஸ்யாமஹமிதி ப³ஹூநுல்லிக²ந்த:ஸமாதீ⁴-
ந்மேதோ³வ்ரு’த்³த⁴யா முதி³தமநஸ:ஸர்வதோ நிர்வ்ரு’தா:ஸ்ம: ॥ 15॥

யாமே யாமே க³லதி வபுஷ:ஸ்ரம்ஸதே ஸந்தி⁴ப³ந்த: ⁴
ஶ்வாஸே ஶ்வாஸேऽபி ச விசலதி க்ஷீயதே தீ³ர்க⁴மாயு: ।

பு⁴க்தே பு⁴க்தேऽபி ச ஸுக²லவே லுப்யதே புண்யராஶி:
க்ரு’த்யே க்ரு’த்யே நிரவதி⁴ புநர்வர்த⁴தே பாதகம் ந: ॥ 16॥

க³ந்தவ்யோऽத்⁴வா ஸகலது³ரவஸ்தா²நஸம்பாதபூ⁴மி-

ர்க³த்வா த்³ரு’ஶ்யஸ்த்ரிபு⁴வநஜநாயுஷ்கலாந்த: க்ரு’தாந்த: ।
த்³ரு’ஷ்ட்வா லப்⁴யா நிரயஜநிதா யாதநா நைகபே⁴தா³
விஸ்ம்ரு’த்யேத³ம் நிகி²லமபி து வ்யர்த²மாயுர்நயாம: ॥ 17॥

காலே காலே ந கிமுபநதம் பு⁴ஞ்ஜதே போ⁴ஜ்யஜாதம்
க்³ரு’ஹ்ணந்த்யம்போ⁴ ந கிமத² ந கிம் ஸம்விஶந்தி க்ஷபாஸு ।

புஷ்ணந்தி ஸ்வாந்ந கிமு ப்ரு’து²காந்ஸ்த்ரீஷு கிம் நோ ரமந்தே
க்ரு’த்யாக்ரு’த்யவ்யபக³ததி⁴யாம் கஸ்திரஶ்சாம் ச பே⁴த:³ ॥ 18॥

க்ரு’ச்ச்²ரால்லப்³த⁴ம் த⁴நமபி ஶதாம்ஶாதி⁴கப்ராப்திலோபா⁴-
த்பத்ரே கிஞ்சில்லிகி²தமுபலப்⁴யைவ ஸர்வம் த்யஜாம: ।

ஶாஸ்த்ரை:ஸித்³தே⁴ ப³ஹுஶதகு³ணாதி⁴க்யலாபே⁴ பரத்ர
வ்யர்தா²ஶங்காகலுஷமநஸோ நோத்ஸ்ரு’ஜாமோऽர்த²லேஶம் ॥ 19॥

ஜீர்ணே ருக்³ணே விகலகரணே ஶத்ருபி⁴ர்வா க்³ரு’ஹீதே
ஸ்வஸ்மிந்கோऽர்தோ² ப⁴வதி ஸுக²த:³ கஶ்ச காமப்ரஸங்க:³ ।

மா பூ⁴தே³தத்ஸகலமத²வா ஸ்வாயுஷ: கிம் ப்ரமாணம்
நிஶ்சித்யைவம் து³ரிதநிசயஶ்சீயதே நிர்விஶங்கை: ॥ 20॥

ஆயாந்த்யக்³ரே நநு தநுப⁴வா உத்தமர்ணா இவேமே
ஶய்யாலக்³நா: ப²ணப்⁴ரு’த இவாபா⁴ந்தி தா³ரா இதா³நீம் ।

ஶாந்திவிலாஸ:

காராகே³ஹப்ரதிமமது⁴நா மந்தி³ரம் த்³ரு’ஶ்யதே மே
தத்ர ஸ்தா²தும் ப்ரஸஜதி மநோ ந க்ஷணம் ந க்ஷணார்த⁴ம் ॥ 31॥

ஜாதம் ஜாதம் க³தமபி க³தம் பா³ல்யதோ லௌல்யதோ வா
நேத:ஸ்தே²யம் க்ஷணமபி க்³ரு’ஹே முஞ்சத: கோ முஹூர்த: ।

இத்யத்யந்தவ்யவஸிததி⁴யோ நி:ஸரந்தோऽபி கே³ஹா-
தா³வர்தந்தே ஜ²டிதி ருத³தாம் ஸாந்த்வஹேதோ: ஶிஶூநாம் ॥ 22॥

நைவ ப்³ரூமோ வயமதித²யோऽப்⁴யாக³தா ப³ந்து⁴வர்கா³
தீ³நாநாதா:²ஸுஹ்ரு’த³இதி யே தேஷு கார்யா த³யேதி ।

யம் த்வம் போஷ்யம் மநஸி குருஷே நித்யமாத்மாநமேகம்
ஜந்மந்யஸ்மிந்நிவ பி³ப்⁴ரு’ஹி தம் ஸர்வதே³த்யுல்லபாம: ॥ 23॥

கோ நு வ்யாஸ: க இவ ஸ மநு: கோ ந்வஸௌ யாஜ்ஞவல்க்யோ
யைருத்³து⁴ஷ்டம் ஹிதமஸக்ரு’த³ஸ்மாஸு பித்ரேவ புத்ரே ।

பஶ்யாமஸ்தாந்நிருபதி⁴க்ரு’பாஸாக³ராँல்லோகப³ந்தூ⁴-
ந்பஶ்யாமோऽஸ்மாந்நிரவதி⁴தம:க்ஷ்மாத⁴ராந்ப்³ரஹ்மப³ந்தூ⁴ந் ॥ 24॥

யத்தாமிஸ்ர நரககுஹரே யத்³ப³ஹிஶ்சக்ரவாலா-
த்³யத்பாதாலே யத³பி த⁴ரணௌ வார்ஷிகீஷு க்ஷபாஸு ।

ரூட⁴ம் கா³ட⁴ம் தம இதி ஸமஸ்தம் ச தச்சிந்த்யமாநம்
நாஸ்மாகாந்த:கரணதமஸோ தா³ஸபா⁴வேऽபி யோக்³யம் ॥ 25॥

ஸர்வாநர்த²ப்ரத²மகரணே ஸர்வபா⁴வைர்ஜிஹாஸ்யே
தே³ஹே மோஹோ யதி³ பரிணத: போஷணீயோ மயேதி ।

ஆஸ்தாமேவம் வபுரித³மிவாகா³மி சாஸ்மாகமேவே-

த்யேஷாப்யாஸ்தாம் மதிரிதி பரம் த⁴ர்மஶாஸ்த்ரேஷு கோ⁴ஷ: ॥ 26॥
காமீ காமவ்ரணபரிக³த: காமிநீரேவ ஹித்வா

பு⁴ங்க்தே பஶ்சாத³பக³தப⁴யம் காமிநீநாம் ஸஹஸ்ரம் ।
இத்த²ங்காரம் விஷயஸுக²போ⁴கை³கதாநைர்நரைர-
ப்யஸ்மிந்தே³ஹே கதிபயதி³நாந்யேஷ போ⁴கோ³ விவர்ஜ்ய: ॥ 27॥

ந்யாய்யாத³ர்தா²த³பி கிமதி⁴கம் லப்⁴யமுந்மார்க³வ்ரு’த்த்யா
வைதா⁴த³ந்நாத³பி கிமதி⁴கம் பர்யுத³ஸ்தேஷு போ⁴ஜ்யம் ।

பா⁴ர்யாபோ⁴கா³த³பி ப⁴வதி க: பண்யகாந்தாஸு போ⁴க:³
ப்ராயோ நேதி ஶ்ருதிவிஷயதா விஶ்வமாது⁴ர்யஹேது: ॥ 28॥

ஶாந்திவிலாஸ:

ஆஸ்திக்யம் சேத்³த⁴நமகி²லமப்யர்தி²ஸாத்கர்துமர்ஹம்
நாஸ்திக்யம் சேத்தத³பி ஸுதராம் போ⁴க³ஹேதோரபாஸ்யம் ।

அஸ்ப்ரு’ஷ்ட்வாபி ஸ்வயமதிரஹ:ஸ்தா²ப்யதே யத்தத³ந்த-
ஸ்தஸ்மிந்ஹேது: க இதி நிப்⁴ரு’தம் தர்கயாமோ ந வித்³ம: ॥ 29॥

ஶ்வாந: புச்சா²ஞ்சலகுடிலதாம் ஸூகரா:குக்ஷிபோஷம்
கீஶா த³ந்தப்ரகடநவிதி⁴ க³ர்த³பா⁴ ரூக்ஷகோ⁴ஷம் ॥
மா வக்ஷ:ஶ்வயது²மபி ச ஸ்த்ரீஷு த்³ரு’ஷ்ட்வா ரமந்தே
தத்ஸௌந்த³ர்யம் கிமிதி ப²லிதம் தத்தத³ஜ்ஞாநதோऽந்யத் ॥ 30॥
ரந்தும் ப்ராப்தோ த³ஶதி த³ஶநைராநநம் சேத்ப்ரியாயா

போ⁴க்தும் ப்ராப்த: கிமிதி ந த³ஶேத³க்³ரஹஸ்தம் ப்ரதா³து: ।
இத்த²ம் வ்யக்தே ஹ்ரு’த³யஜநுஷ: பாமரோந்மாத³கத்வே

ஹாதும் ஸத்³ய: ப்ரப⁴வதி ந கோऽப்யந்ததோ லஜ்ஜிதும் வா ॥ 31॥
தா³ரா: புத்ரா: ஶயநமஶநம் பூ⁴ஷணாச்சா²த³நே வா

யச்சேத்³ரு’க்ஷம் புமபி⁴லஷிதம் தேஷு மாஶப்³தி³க: க: ।
கிம் த்வேதேஷாம் ப⁴வதி நியம: ஸேவநே கோऽபி கோऽபி

த்³வேஷஸ்தஸ்மிந்நபி யதி³ ப⁴வேத்தத்ர வக்தா க்ரு’தாந்த: ॥ 32॥
வேதா³ப்⁴யாஸவ்யஸநரஸிகை:ஸ்தீ²யதே தாவதா கிம்

ஸூக்ஷ்மா பு³த்³தி:⁴ ஶ்ருதமிவ விஶத்யஶ்ருதம் தாவதா கிம் ।
ஜல்பாரம்பே⁴ ஜயதி நியதம் வாதி³நஸ்தாவதா கிம்

நிர்வேதா³ர்தம் ந யதி³ஹ்ரு’த³யம் ஶாந்திமப்⁴யேதி பும்ஸ: ॥ 33॥
யஸ்த்வத்யந்தவ்யவஸிதமதி:ஸஞ்ஜிக்⁴ரு’க்ஷேத த⁴ர்மம்

க²ட்வாங்கா³தா³ரவ ந கிமலம் தஸ்ய யாமார்த⁴மாயு: ।
து³ஷ்பாண்டி³த்யாத³பஹ்ரு’தமதிர்ய: புந:ஸம்ஶயாத்மா

கஸ்மை தஸ்ய ப்ரப⁴வது வ்ரு’தா² காகவத்³தீ³ர்க⁴மாயு: ॥ 34॥
அர்தா² ந ஸ்யுர்யதி³ விஜஹிமோ த⁴ர்மமர்தை²கஸாத்⁴யம்

காயக்லேஶை: கதிகதிவித: ⁴ ஸாத⁴நீயோ ந த⁴ர்ம: ।
காய: ஶ்ராந்தோ யதி³ ப⁴வதி கஸ்தாவதா த⁴ர்மலோப-
ஶ்சித்தம் த³த்த்வா ஸக்ரு’த³பி ஶிவே சிந்திதம் ஸாத⁴யாம: ॥ 35॥

shAntivilAsaH.pdf 5



ஶாந்திவிலாஸ:

ஸ்வேநைவோக்தம் நிக³மவசஸா போ³த⁴நீயாஸ்து ஜீவா
ஜீவைரேவேத்யபி ச முநிபி:⁴ காரிதம் த⁴ர்மஶாஸ்த்ரம் ।

உத்பஶ்யந்து ஸ்வயமிதி ப⁴வோ தா³ருணஶ்சால்யதேऽஸா-
வத்³யாபி ஸ்மோ யதி³ க²லு ஜடா:³ கிம் வித⁴த்தாம் ஶிவோऽபி ॥ 36॥

யேநாசாந்தா:ஸலிலநித⁴யோ யேந ஸ்ரு’ஷ்டா ப்ரதித்³யௌ:

ஶஸ்த்ராண்யஸ்த்ராண்யபி கப³லிதாந்யேகயா யஸ்ய யஷ்ட்யா ।
கஸ்தாத்³ரு’க்ஷ: ப்ரப⁴வது ஜநோ தே³வபூ⁴தே³வவர்கே³
கால: கீடாநிவ கவலயாமாஸ தாநப்யயத்நம் ॥ 37॥

காயஸ்தை²ர்ய கரணபடுதாம் ப³ந்து⁴ஸம்பத்திமர்த²ம்
சாதுர்யம் வா கிமிவ ஹி ப³லம் பி³ப்⁴ரதோ நிர்ப⁴ரா:ஸ்ம: ।

அந்த்ய: ஶ்வாஸ: கிமயமத²வோபாந்த்ய இத்யாம்ரு’ஶந்தோ
விஸ்ம்ரு’த்யேஶம் நிமிஷமபி கிம் வர்திதும் பாரயாம: ॥ 38॥

அப்⁴யஸ்யாதௌ³ ஶ்ருதிமத² க்³ரு’ஹம் ப்ராப்ய லப்³த்⁴வா மஹார்தா²-
நிஷ்ட்வா யஜ்ஞைர்ஜநிததநய: ப்ரவ்ரஜேதா³யுஷோऽந்தே ।

இத்யாசஷ்டே ய இஹ ஸ மநுர்யாஜ்ஞவல்க்யோऽபி வா மே
தாவத்காலம் ப்ரதிப⁴வதி சேதா³யுஷஸ்தத்ப்ரமாணம் ॥ 39॥

அந்நம் தா⁴ந்யம் வஸு வஸுமதீத்யுத்தரேணோத்தரேண
வ்யாக்ரு’ஷ்யந்தே பரமக்ரு’பணா: பாமரா யத்³வதி³த்த²ம் ।

பூ⁴மி: க²ம் த்³யௌர்த்³ருஹிணக்³ரு’ஹமித்யுத்தரேணோத்தரேண
வ்யாமுஹ்யந்தே விமலமதயோऽப்யஸ்தி²ரேணைவ தா⁴ம்நா ॥ 40॥

ப்ராயஶ்சித்தம் ஸக்ரு’து³பநதே வா ப்ரமாதா³த்க்ரு’தே வா
பூ⁴யோ பூ⁴யோऽப்யவஹிததரை:ஸாதி⁴தே க:ஸமாதி: ⁴ ।

காருண்யாப்³தி⁴ர்யதி³ புரஹர:ஸத்ஸு காமம் த³யேத
ப்⁴ரஷ்டே மாத்³ரு’ஶ்யபி ஸ த³யதே சேத்க்ஷதோ த⁴ர்மஸேது: ॥ 41॥

ஸாத்⁴யா ஶம்போ: ⁴ கத²மபி த³யேத்யப்யஸாத்⁴யோபதே³ஶ:

கோபம் தஸ்ய ப்ரத²மமபநுத்³யைவ ஸாத்⁴ய: ப்ரஸாத:³ ।
கோபோ வர்ணாஶ்ரமநியமிதாசாரநிர்லங்க⁴நோத்த:²
ஶாந்திம் நேய:ஸ கத²மது⁴நாப்யவ்யவஸ்தா²ப்ரவ்ரு’த்தை: ॥ 42॥

இஷ்டாபூர்தைர்நிக³மபட²நை: க்ரு’ச்சூ²சாந்த்³ராயணாத்³யை:
ஸ்வாமிந்நந்யைரபி தவ மந: காமமாவர்ஜயேம ।

ஶாந்திவிலாஸ:

மத்⁴யே மத்⁴யே யதி³ ந நிபதேத்கர்மணா சோதி³தாநாம்
ஜ்ஞாநம் ஶ்ரத்³தே⁴த்யுப⁴யமபி நோ ஜாதிவைர்யர்க³லேவ ॥ 43॥

நிர்மர்யாத:³ பரமசபலோ நி:ஸமாஜ்ஞாநராஶி-
ர்மாத்³ரு’க்ஷோऽந்ய: க இதி பு⁴வநே மார்க³ணீயம் த்வயைவ ।

ஈத்³ரு’க்ஷேऽபி க்வசிதி³ஹ த³யேயேதி கௌதூஹலம் சே-
த்ஸ்வாமிந்விஶ்வேஶ்வர தவ ப⁴வம் நிஸ்தரேயம் ததா³ஹம் ॥ 44॥

பஶ்சாத்தப்தா: கத²மபி விதே:⁴ கிங்கரீபூ⁴ய குர்ம:
ஸேவாம் ஶம்போ⁴ரிதி ச நியமம் வாபி ஸங்கல்பயாம: ।

ஆயு: கிம் மே கிமிவ கரணம் து³ஸ்தரே ஸங்கடேऽஸ்மி-

ந்ஸ்வாமிந்கௌ³ரீரமண ஶரணம் நஸ்த்வமேவ த்வமேவ ॥ 45॥
ஸம்யங்யுக்தாஸ்த்ரிபி⁴ரபி மலைஶ்சித்³விகாஸைகரூபா-
ஸ்த்வந்நித்⁴யாநப்ரவணமநஸ:ஸூரயஸ்த்வத்புரே யே ।

தேஷாம் ஸந்த³ர்ஶயிதுமபரிஜ்ஞாதபூர்வம் கதா³சி-
ஜ்ஜந்தும் முக்³த⁴ம் ஶிவ நயஸி கிம் விஶ்வபாரம் புரம் மாம் ॥ 46॥

தி³ஷ்ட்யா லப்³த⁴ம் த்³விஜவரகுலே ஜந்ம தத்ராபி தி³ஷ்ட்யா
த⁴ர்மாத⁴ர்மஸ்தி²திரவக³தைவ ப்ரஸாதா³த்³கு³ரூணாம் ।

ஜந்மந்யஸ்மிந்நபி யதி³ ந மே ஸம்ப⁴வேதா³ஸ்திகத்வம்
நிஸ்தார: கிம் நிரயப⁴வநாத்ஸர்வமோக்ஷேऽபி லப்⁴ய: ॥ 47॥

ப⁴வ்யே தே³ஹே படுஷு கரணேஷ்வாலயே ஶ்ரீஸம்ரு’த்³தே⁴
கௌமாராந்தே வயஸி கத²மப்யப்ரவ்ரு’த்தே ச து:³கே² ।

ப்ரத்யக்புஷ்பீப்ரஸவவித⁴யா யஸ்ய பும்ஸோ நிஸர்கா³-
த்ப்ரத்யக்³வக்த்ரம் ப⁴வதி ஹ்ரு’த³யம் கஸ்ததோऽப்யஸ்தி த⁴ந்ய: ॥ 48॥

நாஹம் யாசே பத³முடு³பதேர்நாதி⁴காரம் மகோ⁴நோ
நாபி ப்³ராஹ்மீம் பு⁴வநகு³ருதாம் கா கதா²ந்யப்ரபஞ்சே ।

அந்யஸ்யாந்ய: ஶ்ரியமபி⁴லஷந்நஸ்து கஸ்தஸ்ய லோகோ
மஹ்யம் ஶம்போ⁴ தி³ஶ மஸ்ரு’ணிதம் மாமகாநந்த³மேவ ॥ 49॥

ஆ க³ர்பா⁴தா³குலபரிவ்ரு’டா⁴தா³ சதுர்வக்த்ரதோऽபி
த்வத்பாதா³ப்³ஜப்ரபத³நபராந்வேத்ஸி நஶ்சந்த்³ரமௌலே ।

மாயாயாஶ்ச ப்ரபத³நபரேஷ்வப்ரவ்ரு’த்திம் த்வமாத்த²
ஸ்வாமிந்நேவம் ஸதி யது³சிதம் தத்ர தே³வ: ப்ரமாணம் ॥ 50॥

ஶாந்திவிலாஸ:

த³ண்ட³ம் த⁴த்தே ஸகலஜக³தாம் த³க்ஷிணோ ய: க்ரு’தாந்தோ
நாமாப்யஸ்ய ப்ரதிப⁴யதநோர்நோபக்³ரு’ஹ்ணீமஹீதி ।

ப்ராப்தா:ஸ்மந்தம் நிக³மவசஸாமுத்தரோ ய: க்ரு’தாந்தோ
யத்³வா தத்³வா ப⁴வது ந புநஸ்தஸ்ய பஶ்யேம வக்த்ரம் ॥ 51॥

இதி ஶ்ரீநீலகண்ட²தீ³க்ஷிதவிரசிதம் ஶாந்திவிலாஸ:ஸம்பூர்ண: ॥

